
Har du innspel til arealdelen? 

Plan- og miljøutvalet vil ha innspel til planprogrammet for kommuneplanen sin arealdel. Vi lurar på 
kva du synes om tema, og ønskjer å høyre frå alle som har konkrete innspel. 

Kommuneplanen består av ein samfunnsdel og ein arealdel. Hausten 2017 vedtok kommunestyret 
den nye samfunnsdelen. No er arbeidet med arealdelen i gang. 

Vi skal ikkje ha full revisjon av alle tema i arealdelen, men rullere enkelttema.  

Kommuneplanen sin arealdel skal vise samanhengen mellom framtidig samfunnsutvikling og 
arealbruk. Arealdelen skal enkelt sagt vise kva område vi vil bruke til ulike arealformål i kommunen. 

Kva ønskjer vi innspel på? 

Hovudtema for rullering av arealdelen er: 

• Sentrumsutvikling 
• Næringsutvikling 
• Bustadutvikling 
• Landbruk, natur og friluftsområde 
• Grønstruktur 
• Byggjeområde for naust 

Vi ønskjer både innspel til tema vi har valt å ta opp, og konkrete arealinnspel. 

• Trykk her for å laste ned og lese planprogrammet 
• Trykk her for å laste ned og lese den politiske saka til plan- og miljøutvalet der 

planprogrammet vart sendt på høyring 
• Trykk her for å laste ned og lese gjeldande arealdel for 2011-2023 

Du kan låne ein kopi av planprogrammet i kundesenteret på rådhuset, om du ønskjer å lese det på 
papir i staden for skjerm. 

Har du eit arealinnspel? 

Du kan teikne inn arealet du har innspel til i Nordhordlandskart. 

Slik gjer du det: 

• Trykk her for å opne Nordhordlandskart i eit nytt vindu. 
• Zoom inn eller søk på adressa du har innspel til. 
• Frå verktøylinja til høgre på sida, trykk på blyanten og teikn polygon. 
• Teikn arealet ditt inn i kartet. Trykk på kartet kvar gong du skal endre retning på streken. 
• Når du trykkjer på utskrift-symbolet, kan du lagre kartet som ein pdf. 
• Last pdf-en opp som vedlegg til den elektroniske høyringsuttalen din, eller skriv det ut og legg 

det ved om du sender innspelet i papirform. 

Slik kjem du med innspel 

1. Bruk det elektroniske skjemaet for høyringsuttale. 
2. Klikk her for å opne skjemaet i eit nytt vindu. 
3. Fyll ut skjemaet og trykk på send.  
4. Alle som sender inn innspel må presiserer kva område, adresse og/eller gards- og 

bruksnummer innspelet er knytta til. 
5. Dei som ønskjer det, kan leggje ved eit kart med markering av det konkrete arealet. Sjå 

oppskrifta over. 

http://www.nordhordlandskart.no/1263
https://skjema.kf.no/FormsEngine/Home/FrontPage?wizardid=913&resultsetindex=1&externalid=1263&languagecode=nn


Du kan også sende innspel på e-post til postmottak@lindas.kommune.no eller til Lindås kommune, 
Kvernhusmyrane 20, 5914 Isdalstø. 

Høyringsfristen er søndag 4. mars 2018. 

